
Prishtinë, 6 maj 2026


THIRRJE PUBLIKE PËR MBËSHTETJE FINANCIARE PËR PROJEKTET BIBLIOTEKARE PËR INDIVIDË, PËR VITIN 2026
 

Biblioteka Kombëtare e Kosovës “Pjetër Bogdani”, në përputhje me misionin e saj për zhvillimin dhe avancimin e bibliotekarisë, promovimin e kulturës së leximit dhe pasurimin e trashëgimisë dokumentare, shpall thirrje për Individët me përvojë në fushën e bibliotekarisë, studimeve letrare dhe dizajnit grafik për të aplikuar për mbështetje financiare në realizimin e projekteve bibliotekare për vitin 2026.
Fushat e mbështetjes janë si më poshtë:
1. Hartimi i bibliografisë së letërsisë shqipe për fëmijë dhe letërsisë së përkthyer (1980–2025)
Projekti synon krijimin e një bibliografie që përfshin botimet e letërsisë shqipe për fëmijë dhe përkthimet nga letërsia botërore për fëmijë për periudhën 1980–2025.
Bibliografia duhet të hartohet sipas standardeve profesionale bibliotekare dhe të përfshijë të dhëna të plota bibliografike, si dhe klasifikim sipas zhanreve, autorëve, përkthyesve dhe shtëpive botuese. Rezultati përfundimtar duhet të jetë një botim bibliografik (në format të shtypur dhe digjital), i cili do të shërbejë si botim referencial për studiues, bibliotekarë, mësimdhënës dhe publikun e gjerë.
2. Dizajnimi dhe hartimi i vjetarit të Bibliotekës Kombëtare të Kosovës “Pjetër Bogdani”
Projekti ka për qëllim krijimin e një vjetari institucional që dokumenton dhe prezanton aktivitetet, projektet dhe zhvillimet e Bibliotekës gjatë një viti kalendarik.
Vjetari duhet të përmbajë përmbledhje të aktiviteteve, botimeve, ekspozitave dhe projekteve digjitale, i realizuar në një format modern, funksional dhe i avancuar estetikisht, si në versionin fizik ashtu edhe në atë digjital. Botimi synon të forcojë transparencën institucionale, të rrisë qasjen e publikut në informacion dhe të shërbejë si dokument referues dhe promovues për institucionin.

Kush mund të aplikojë:
· Individë, shtetas të Republikës së Kosovës, të profilizuar në fushën e librit, bibliotekarisë, kulturës dhe dizajnit, me përvojë të dëshmuar në këto fusha;
· Autorë, ilustrues ose profesionistë të tjerë përkatës;
· Inkurajohen aplikimet nga individë me prejardhje të ndryshme, pa dallim përkatësie etnike, gjinie, orientimi seksual dhe/ose aftësish.

Kriteret e përgjithshme minimale për INDIVIDËT janë:

· Të ofrojnë dëshmi të regjistrimit civil në Republikën e Kosovës;
· Në rast se individi ka përfituar më parë mbështetje financiare publike, duhet të ketë përmbushur detyrimet kontraktuale ndaj ofruesit të mbështetjes financiare dhe të gjithë ofruesve tjerë të mbështetjes financiare publike;
· Të mos kenë pranuar mjete nga burime tjera të financimit për të njëjtat aktivitete;
· Të mos ekzistojë ndonjë konflikt interesi në mes të aplikuesit, përkatësisht përfaqësuesve/udhëheqësit të aplikuesit dhe organizatës buxhetore apo institucionit publik, siç parashihet me legjislacionin në fuqi në Republikën e Kosovës. Stafi i angazhuar për realizimin e aktiviteteve të projekt-propozimit të cilat do të gëzojnë mbështetjen financiare nga kjo thirrje nuk lejohet të jetë i punësuar në BKK.
· 
Kriteret e veçanta për INDIVIDËT janë:

· Të kenë përvojë të dëshmuar në fushat përkatëse përmes CV-së dhe portfolios së punës.

Aplikimi:

Propozimet do të dorëzohen vetëm në formularët e paraparë, të cilat së bashku me Udhëzimet për Aplikantët, janë në dispozicion në ueb-faqen e BKK-së: www.biblioteka-ks.org. Aplikuesit që nuk përdorin aplikacionin adekuat të publikuar në ueb faqen e BKK do të refuzohen. 

Dokumentet e kompletuara duhet të dërgohen personalisht, në dy kopje fizike (të shtypur), një për Arkivin e BKK-së dhe një për Divizionin e Aftësimit dhe Zhvillimit Profesional, në adresën e mëposhtme:

Biblioteka Kombëtare e Kosovës 
Sheshi "Erhard Busek," Nr. 12; Zyra e Divizionit të Aftësimit dhe Zhvillimit Profesional, Nr. 35; 10000, Prishtinë, Republika e Kosovës

Procesi i pranimit, hapjes dhe shqyrtimit të aplikacioneve, vlerësimit të aplikacioneve, kontraktimi, dhënia e fondeve, koha dhe mënyra e parashtrimit të ankesave, trajtimi i dokumenteve dhe kalendari tregues i zbatimit të ftesës është i detajuar në Udhëzimet për aplikuesit. 

Do të konsiderohen për mbështetje financiare vetëm projektet që janë pranuar brenda afatit të paraparë me këtë ftesë publike, të cilat i përmbushin plotësisht kushtet e përcaktuara të ftesës publike.

Të gjitha çështjet që lidhen me ftesën publike mund të sqarohen vetëm në mënyrë elektronike, duke dërguar e-mail në adresën: info.bkk@rks-gov.net


Afati për aplikim:

Afati i fundit për aplikim është 30 ditë dhe përfundon me datën: 6 qershor 2026.

Më shumë informacione rreth thirrjes publike:

Të gjitha çështjet që lidhen me ftesën publike mund të sqarohen vetëm në mënyrë elektronike, duke dërguar e-mail në adresën: info.bkk@rks-gov.net jo më vonë se pesë ditë para mbylljes së ftesës publike.

Dokumentet e nevojshme:

Aplikimi do të konsiderohet i plotë nëse përmban të gjitha format e aplikimit dhe anekset e detyrueshme siç kërkohet në thirrjen publike dhe dokumentacionin e thirrjes si në vijim:
1. Formulari i aplikacionit;
2. Formulari i propozim buxhetit;
3. Formulari i deklaratës për financimit të dyfishtë;
4. Fomulari i deklaratës së partneritetit
5. Formulari i deklaratës së projekteve të financuara;
6. Formulari i deklaratës mbi aktivitetet e përshkruara të projektit;
7. [bookmark: _GoBack]Dokumentacioni për individët: Letërnjoftimi, CV-ja me përgatitje profesionale, portfolio e punës.

Periudha e zbatimit të projekt-propozimit:

Përfituesit e Projekt-propozimeve në këtë kategori të thirrjes publike, nuk mund të aplikojnë në thirrje të tjera publike nga BKK deri në përmbylljen e projektit.

